
ᐃᓕᓐᓂᐊᕐᓂᖅ

ᐊᓂᕐᓂᑭᖃᑦᑕᕐᓂᐅᑉ
ᒥᔅᓵᓄᑦ



ᑎᑎᕋᖅᑕᐅᔪᖅ
ᑎᑎᖅᑐᒐᖅᑕᐅᔪᕐᓗ

ᐊᔮᔭᒃᑯᓐᓄᑦ

ᐅᓇ ᐅᖃᓕᒫᒐᕋᓛᖅ ᐱᔭᐅᓚᐅᖅᐳᖅ ᐊᓯᔾᔨᖅ
ᑕᐅᓪᓗᓂᓗ - ᐊᖏᕈᑕᐅᖅᑳᖅᑐᓂ ᐳᕙᓕᕆᓂᕐᒧᑦ
ᑲᑐᔾᔨᖃᑎᒌᒃᑯᓐᓂᑦ ᐋᓐᑎᐅᕆᐅᒥᑦ, ᑲᑐᔾᔭᐅᓪᓗᓂ ᓂᐅ
ᕗᕋᓐᓱᐃᒃ ᐳᕙᓕᕆᓂᕐᒧᑦ ᑲᑐᔾᔨᖃᑎᒌᒃᑯᓐᓄᑦ,
ᐅᑭᐅᖅᑕᖅᑐᒥ -ᓱᕈᓯᕐᓄᑦ ᒪᒃᑯᑦᑐᓄᓪᓗ-ᑲᑐᔾᔨᖃᑎᒌᑦ,
ᐃᑲᔪᖅᓱᖅᑕᐅᓪᓗᑎᒃ ᑲᓇᑕᒥ ᐋᓐᓂᐊᖅᑐᓕᕆᔨᒃᑯᓐᓄᑦ.
ᐱᓕᕆᐊᖑᓯᒪᓂᖏᑦ ᐊᒻᒪᓗ ᐃᓱᒪᖏᔭᐅᓂᖏᑦ ᐃᓗᓕᖏᑕ
ᑲᓇᑕᒥ ᐋᓐᓂᐊᖅᑐᓕᕆᔨᒃᑯᓐᓃᓐᖔᖓᓐᖏᓚᑦ.

ᓄᕙᓕᖅᓴᑐᐃᓐᓇᓚᐅᕋᓗᐊᖅᑐᖓ
ᓄᕙᑦᑐᒻᒪᕆᐅᓕᓚᐅᖅᐳᖓ, ᑕᐃᒫᑎᒋ
ᓄᕙᓚᐅᖅᓯᒪᓐᖏᑕᓐᓂᑦ ᐃᓅᓯᓕᒫᕐᓂᑦ
ᓄᕙᓕᒃᑲᓂᖅᑐᖓᓗ.

ᐱᕙᓪᓕᐊᑐᐃᓐᓇᓕᕐᒪᑦ ᓄᕙᓐᓂᕋ
ᐊᓂᕐᓂᑭᓕᖅᐸᓪᓕᐊᓚᐅᖅᐳᖓ.

ᐊᑯᓂᐅᓐᖏᑦᑐᖅ ᓄᕙᓗᐊᒧᑦ ᓲᕐᓗ
ᐃᔅᓯᕚᕐᕕᐅᔫᔮᓕᓚᐅᖅᐳᖓ ᓴᕝᕕᓐᓂ ᓇᓄᐊᓗᒻᒧᑦ.

ᐊᓈᓇᒃᑯᒃᑲ ᐅᖃᐅᑎᒐᒃᑭᑦ ᓇᓄᐊᓘᑉ ᒥᔅᓵᓄᑦ
ᐋᓐᓂᐊᕕᓕᐊᕈᔾᔨᔪᒪᓕᓚᐅᖅᑑᒃ.

ᐊᑖᑕᒪ ᐅᖃᐅᑎᓪᓗᓂᖓ ᐋᓐᓂᐊᕕᒻᒥᒎᖅ
ᐃᓄᑦᑎᐊᕙᒻᒪᕇᑦ ᓘᑦᑖᑦ ᐊᒻᒪᓗ ᐋᓐᓂᐊᓯᐅᖅᑏᑦ
ᐃᑲᔪᕈᓐᓇᑦᑎᐊᖅᑐᑦ.

ᑲᑉᐱᐊᓱᒐᓚᒃᑲᓗᐊᖅᑐᖓ ᑕᐃᑯᓐᖓᕆᐊᖓ,
ᐋᓐᓂᐊᓯᐅᖅᑎ ᖃᐃᒻᒪᑦ ᖃᓄᐃᓗᐊᕈᓐᓃᓚᐅᖅᑐᖓ
ᑲᑉᐱᐊᓱᒍᓐᓃᖅᑐᖓ ᑕᑯᒐᒃᑯ.

ᓈᓚᒍᑎᓕᔭᖅᑐᓂ ᐳᕙᓐᓄᑦ ᐆᒻᒪᑎᒧᓪᓗ
ᓈᓚᓕᓚᐅᖅᐳᖅ ᐅᕙᖓ ᐊᓂᖅᓵᖅᑐᕐᕙᓗᖓᓂ.

“ᐋᓐᓂᐊᓯᐅᖅᑎ ᐋᓇᐅᕗᖓ,” ᐅᖃᖅᑐᓂ. “ᑕᐃᓐᓇ
ᓇᓄᐊᓗᒃ ᐃᕝᕕᑦ ᓴᕝᕕᖓᓂ ᐲᖅᑎᓐᓂᐊᕋᒃᑯ
ᐊᓂᖅᓵᑦᑎᐊᓕᕐᓂᐊᕋᕕᑦ.”

ᑕᑯᑎᑦᑐᓂᖓᓗ ᑕᑯᓚᐅᖅᓯᒪᓐᖏᑕᕐᓂᑦ
ᑮᓇᕐᒨᕆᐊᓕᒻᒥᑦ.

ᐊᓂᖅᓵᖁᓕᖅᑐᖓ, ᐃᓗᓕᖃᖅᑐᓂ
ᐋᓐᓂᐊᕐᓇᓐᖏᑦᑐᒥᑦ ᐊᑲᐅᓯᓇᖅᑐᒥᓪᓗ.
ᐊᓂᖅᓵᖅᑕᐃᓕᑲᐃᓐᓇᖁᓪᓗᓂᖓᓗ ᓈᓴᐃᓐᖑᐊᕐᓗᖓ
10-ᒧᑦ.

ᐱᕙᓪᓕᐅᑎᔪᒻᒪᕆᐅᓚᐅᖅᑐᖅ.

ᓇᓄᐊᓗᒃ ᐅᕙᖓ ᓴᕝᕕᖓᓂ ᐲᖅᑐᓂᓗ
ᐊᓂᕐᓂᑭᒍᓐᓃᖅᑐᖓᓗ. ᑕᕝᕙᐅᕗᑎᑦ ᓇᓄᐊᓘᒃ
ᑕᐃᒫᖅᐸᒋᑦ.

ᐋᓐᓂᐊᓯᐅᖅᑎ ᐋᓇ ᐅᖃᖅᑐᓂ,
“ᐊᔪᓐᖏᑐᒻᒪᕆᐅᓚᐅᕋᕕᑦ ᐊᓂᒡᒎᑎᓪᓗᒍᓗ ᑕᐃᓐᓇ
ᓇᓄᐊᓗᒃ. ᑕᑯᒥᓇᕐᓂᓴᒻᒪᕆᐅᓕᖅᑐᑦ,
ᕿᓚᐅᔾᔭᕈᓐᓇᖅᑑᔮᓕᖅᑐᑎᑦ.

ᑕᐃᔭᐅᓂᐊᓕᖅᐳᑎᑦ ᕿᓚᐅᔾᔭᖅᑎᕋᓛᑯᓗᒻᒥᑦ!"

“ᓈᓚᑦᑎᐊᑲᐃᓐᓇᕆᑦ,” ᐅᖃᖅᑐᓂ. “ᐳᕝᕕᕆᒐᕕᑦ
ᐊᓂᕐᓂᑭᓐᓇᖅᑐᒥᑦ. ᐊᒥᓱᑦ ᓱᕈᓰᑦ ᐃᓐᓇᐃᓪᓗ
ᐊᓂᕐᓂᑭᓲᖑᒋᕗᑦ. ᐊᓂᕐᓂᑭᖃᑦᑕᖅᑐᓂ ᐊᔅᓱᕈᕐᓇᓲᖑᕗᖅ
ᐊᓂᖅᓵᕆᐊᖓ ᐃᓛᓐᓂᒃᑯᑦ ᖁᐃᖅᓱᕐᓇᖅᑐᒻᒪᕆᐅᓪᓗᓂ.
ᐃᓱᒫᓗᑦᑕᐃᓖᑦ ᕿᓚᐅᔾᔭᖅᑎᕋᓛᑯᓘᒃ
ᐃᓕᓐᓂᐊᖅᑎᓐᓂᐊᕋᒃᑯᑦ ᖃᓄᖅ ᑕᐃᓐᓇ ᓇᓄᐊᓗᒃ
ᐃᕝᕕᑦ ᓴᕝᕕᖓᓃᑦᑑᔮᖃᑦᑕᕐᓂᐊᓐᖏᒻᒪᑦ.”

ᐋᓐᓂᐊᓯᐅᖅᑎ ᐋᓇᐅᑉ ᐅᖃᐅᑎᓚᐅᖅᐸᖓ
ᓄᖅᑲᖓᑎᒐᔅᓴᐅᒋᐊᖏᑕ ᑕᒪᒃᑯᐊ ᐊᓂᕐᓂᑭᓐᓇᖅᑐᑦ.

“ᑭᓲᕙᑦ ᐊᓂᕐᓂᑭᓐᓇᖅᑐᑦ?” ᐊᐱᕆᓚᐅᖅᐸᕋ.

ᑭᐅᓪᓗᓂ, “ᐊᓂᕐᓂᑭᓐᓇᕈᓐᓇᖅᐳᑦ ᒪᑯᐊ ᐳᔪᕈᔪᐃᑦ
ᐃᓪᓗᒥ, ᐊᖅᑯᑎᓂᑦ ᐳᔪᕈᔪᐃᑦ, ᓯᓚᐅᑉ ᓂᓪᓚᕐᓂᖓᓄᑦ,
ᐅᖁᕐᒧᑦ, ᐊᑭᓯᑐᖃᕐᓂᑦ, ᐅᕝᕙᓗᓐᓃᑦ ᖃᓂᒋᔭᖃᕐᓗᓂ
ᓯᒡᒐᓕᐊᖅᑐᓲᒥᑦ.”

ᐊᐱᕆᓪᓗᒍ, “ᐱᓐᖑᐊᖃᑎᖃᖅᑐᓂ ᐆᒪᔪᖁᑎᒥᑦ
ᐊᓂᕐᓂᑭᓕᕐᓇᕆᕚ?”

“ᓱᓕᑦᑎᐊᖅᐳᑎᑦ.” ᐅᖃᖅᑐᓂ. “ᖃᐅᔨᒪᒍᕕᒋᑦ ᑭᓱᓂᑦ
ᐱᒋᐊᕈᑎᖃᓲᖑᒻᒪᖔᑕ ᐊᓂᕐᓂᑭᓐᓇᖅᑐᑦ
ᓄᖅᑲᖓᑎᒍᓐᓇᕐᓂᖅᓴᕆᒐᔭᖅᐸᐃᑦ
ᐊᓂᕐᓂᑭᓐᓂᕆᕙᑦᑕᐃᑦ.”

ᐋᓐᓂᐊᓯᐅᖅᑎ ᐋᓇᐅᑉ ᐊᑦᑎᑐᐃᓐᓇᓚᐅᓐᖏᓛᖓ.

“ᐋᒃ, ᕿᓚᐅᔾᔭᖅᑎᕋᓛᑯᓘᒃ,” ᐅᖃᖅᑐᓂ. “ᐅᑯᐊ
ᐱᓂᐊᖅᑖᒃᑭᒃ.”

ᒪᕐᕉᓐᓂᒃ ᓱᐴᖅᑑᑎᓐᖑᐊᓐᓂᒃ ᖃᐃᑦᑎᓪᓗᓂ.
ᓱᐴᖅᑑᑎᓐᖑᐊᑦ ᐋᓐᓂᐊᕐᓇᓐᖏᑦᑐᒥᑦ ᐳᕙᓐᓅᖅᑲᐃᕗᑦ
ᐊᓂᖅᓵᖅᑐᑦᑎᐊᕐᓂᖅᓴᐅᖁᓪᓗᑎᑦ.

ᓯᕗᓪᓕᖅ ᓄᖅᑲᖓᑎᑦᑎᔾᔪᑎ ᐊᐅᐸᔮᖓᔪᖅ,
ᐃᑦᑎᓐᖑᐊᖅ ᐅᕝᕙᓗᓐᓃᑦ ᐆᔭᐅᔭᖅ. ᖃᐅᑕᒫᑦ
ᐊᑐᖃᑦᑕᕐᓂᐊᖅᑕᐃᑦ ᐊᓂᕐᓂᑭᖃᑦᑕᕐᓂᐊᓐᖏᓐᓇᕕᑦ.
ᐊᐃᑉᐸᖓ ᑐᖑᔪᖅᑐᖅ ᐊᓂᕐᓂᑭᓗᐊᓕᕈᕕᑦ
ᐊᑐᓵᕆᐊᖃᕋᔭᖅᑕᐃᑦ. ᐋᓐᓂᐊᓯᐅᖅᑎ ᐋᓇᐅᑉ
ᐅᖃᐅᑎᓪᓗᓂᖓ ᐊᑐᖃᑦᑕᖁᓪᓗᓂᐅᒃ ᓱᐴᖅᑑᑎᓐᖑᐊᖅ
ᐊᓂᕐᓂᑭᓗᐊᓕᕋᐃᒍᒪ.

ᖃᓂᕋ ᐃᕐᕈᖅᓴᐃᓐᓇᖃᑦᑕᖅᐸᕋ ᐅᕆᐊᖅᑐᖓᓗ
ᐊᑐᕇᕋᐃᒐᒃᑯ ᓱᐴᖅᑑᑎᓐᖑᐊᕋ.

ᐊᐅᓚᑦᑎᔾᔪᑎ
ᐊᓂᕐᓂᑭᖃᑦᑕᖅᑐᓄᑦ:
ᐅᓇ ᖃᐅᑕᒫᑦ ᐊᑐᖃᑦᑕᕐᓗᒍ

ᐊᑐᕆᐊᓕᒃ
ᐊᓂᕐᓂᑭᓗᐊᓕᖅᑐᒧᑦ:
ᐊᑐᖃᑦᑕᕐᓗᒍ
ᐊᓂᖅᓵᒡᒐᓕᕋᐃᒍᕕᑦ.

ᖃᐅᔨᓴᑦᑎᐊᕐᓂᖅᓴᕆᕙᓕᖅᐸᕋ ᐊᓂᕐᓂᑭᖃᑦᑕᕐᓂᕋ,
ᐱᓐᖑᐊᖃᑦᑕᕈᓐᓇᖅᓯᕗᖓ ᕿᓚᐅᔾᔭᕐᓗᖓ, ᐱᓗᐊᖅᑐᒥ
ᐱᖃᑏᒃᑲ ᐊᐃᑉᐸᕆᓪᓗᒋᒃ ᐃᓕᓴᐱᒃᑯᑦ ᖃᓛᐱᒃᑯᒃ
ᑲᑕᔾᔭᖅᑎᓪᓗᒋᑦ ᕿᓚᐅᔾᔭᖅᑎᓪᓗᖓ.

ᐋᓐᓂᐊᓯᐅᖅᑎ ᐋᓇᐅᑉ ᐊᔪᕆᖅᓯᐅᑎᓚᐅᖅᐹᖓ ᖃᓄᖅ
ᐊᑐᕆᐊᖓ ᓱᐴᖅᑑᑎᓐᖑᐊᕋ ᑮᓇᕐᒨᖅᑐᓂᐅᒃ
ᖃᓂᓐᓗᓪᓗ ᐊᒻᒪᓗ ᓱᕐᓗᓐᓄᑦ ᑎᒻᒥᑲᖅᑐᓂ ᓇᕿᑦᑐᒍ
ᓱᐴᖅᑑᑎᓐᖑᐊᖅ. ᑎᒻᒥᑲᖅᑐᓂ ᐅᕙᖓ
ᐊᓂᖅᓵᖅᑐᕐᓂᐊᖅᑕᖓᓂᑦ.

ᐊᓂᖅᓵᖅᑕᐃᓕᑲᐃᓐᓇᖅᑐᖓ ᓈᓴᐃᓐᖑᐊᖅᑐᖓ
ᖁᓕᓄᑦ ᐊᑐᖅᑐᒍ ᓱᐴᖅᑑᑎᓐᖑᐊᖅ.
ᓄᖅᑲᖓᑲᐃᓐᓇᓚᐅᖅᑐᖓ ᒥᓗᕝᕕᒋᒃᑲᓂᖅᑐᒍ
ᐊᓂᖅᓵᖅᑐᖓ ᐋᓐᓂᐊᕐᓇᓐᖏᑦᑐᖓᓂ
ᓄᖑᑦᑎᑦᑎᐊᕋᓱᐊᖅᑐᖓ ᐃᓗᓕᒋᕋᑖᖅᑕᖓᓂ
ᐊᓂᖅᓵᖅᑕᐃᓕᑲᐃᓐᓇᒃᑲᓐᓂᖅᑐᖓᓗ.

ᓱᐴᖅᑑᑎᓐᖑᐊᑦ ᐋᓐᓂᐊᓯᐅᖅᑎ ᐋᓇᐅᑉ
ᖃᐃᓚᐅᖅᑕᖏᑦ ᐃᑲᔫᑎᖃᕐᓂᐊᖅᐳᑦ ᐅᕙᓐᓄᑦ,
ᖃᐅᔨᒪᓕᖅᑐᖓᓗ ᖃᓄᖅ ᓄᖅᑲᖓᑎᒋᐊᖓ
ᐊᓂᕐᓂᑭᓐᓂᕆᕙᑦᑕᕋ ᓄᖅᑲᖓᑎᒍᓐᓇᖅᓯᕙᕋ.

ᐊᑐᖅᐸᑉᐸᕋ ᖃᐅᑕᒫᖅᓯᐅᑎᒐ ᓱᐴᖅᑑᑎᓐᖑᐊᖅ
ᐊᓂᕐᓂᑭᖃᑦᑕᖁᓇᖓ.

ᐊᒻᒪᓗ ᑕᐃᒃᑯᐊ ᐊᓂᕐᓂᑭᒍᑎᒋᓲᒃᑲ
ᐊᑦᑐᖅᑕᐃᓕᒪᕙᑉᐸᒃᑲ.

ᓱᓕᒃᑲᓐᓂᖅ, ᓇᔅᓴᖃᑦᑕᖅᐸᕋ ᑐᖑᔪᖅᑐᖅ
ᓱᐴᖅᑑᑎᓐᖑᐊᕋ ᓇᒧᑐᐃᓐᓈᖅᑎᓪᓗᖓ
ᐊᓂᕐᓂᑭᓗᐊᓕᑲᓪᓚᓐᓂᕈᒪ ᐊᑐᕋᔭᕋᒃᑯ.

ᑕᐃᒫᒃ, ᐱᕈᖅᐸᓪᓕᐊᑎᓪᓗᖓ
ᓴᓐᖏᓕᖅᐸᓪᓕᐊᑎᓪᓗᖓᓗ ᐃᒪᐃᑦᑑᖏᓐᓇᕐᓂᐊᕋᒪ...



3300  ᓴᓴᑲᑲᓂᓂᑦᑦ  ᕿᕿᓚᓚᒻᒻᒥᒥᐅᐅᓂᓂᓕᓕᒃᒃ  
ᐊᐊᓂᓂᕐᕐᓂᓂᑭᑭᓐᓐᓂᓂᐅᐅᑉᑉ  ᒥᒥᔅᔅᓵᓵᓄᓄᑦᑦ  ᖃᖃᐅᐅᔨᔨᓴᓴᕈᕈᑎᑎ

ᐄ ᐋᒡᒐ
11.. ᐊᑐᖃᑦᑕᖅᐱᐅᒃ ᑐᖑᔪᖅᑐᖅ ᓱᐴᖅᑑᑎᓐᖑᐊ

ᑎᓴᒪᐃᕋᖅᑎᖅ ᐅᖓᑖᓄᓪᓘᓐᓃᑦ ᐱᓇᓱᐊᕈᓯᐅᑉ ᐃᓗᐊᓂ?
(ᑭᓯᐊᓂ ᐊᑕᐅᓯᐊᕐᓗᒍ ᐅᓪᓗᕐᒥᑦ ᐆᑦᑐᑲᐃᓐᓇᖅᑐᒍ) 

22..  ᖁᐃᖅᓱᖃᑦᑕᖅᐲᑦ, ᐸᐅᔾᔨᖃᑦᑕᖅᐲᑦ ᐅᕝᕙᓗᓐᓃᑦ
ᐳᕝᕕᕆᖃᑦᑕᖅᐲᑦ ᐊᓂᕐᓂᑭᓐᓂᓐᓄᑦ? (ᑎᓴᒪᑦ
ᐅᖓᑕᓄᓪᓘᓐᓃᑦ ᐅᓪᓗᓂᑦ ᐱᓇᓱᐊᕈᓯᐅᑉ ᐃᓗᐊᓂ) 

33.. ᖁᐃᖅᓱᓗᐊᓕᕋᐃᒐᕕᑦ, ᐸᐅᔾᔨᓪᓗᑎᑦ ᐅᕝᕙᓗᓐᓃᑦ
ᐊᓂᖅᓵᒡᒐᖅᑐᑎᑦ ᐃᖅᑯᒪᖃᑦᑕᖅᐲᑦ ᐅᓐᓄᐊᒃᑯᑦ
ᓯᓂᑦᑐᑎᑦ? (ᐊᑕᐅᓯᐊᖅ ᐅᖓᑕᓄᓪᓘᓐᓃᑦ ᐱᓇᓱᐊᕈᓯᐅᑉ
ᐃᓗᐊᓂ) 

44.. ᐃᖃᐃᓕᓴᖅᑐᑎᑦ ᓄᖅᑲᖃᑦᑕᖅᐲᑦ ᐊᓂᕐᓂᑭᓕᕋᐃᒐᕕᑦ?
(ᐱᖓᓲᓕᖅᑐᑦ ᑕᖅᑮᑦ ᐃᓗᐊᓂ) 

55.. ᐃᖅᑲᓇᐃᔭᕆᐊᓐᖐᓐᓇᖃᑦᑕᖅᐲᑦ,
ᐃᓕᓐᓂᐊᕆᐊᓐᖐᓐᓇᖃᑦᑕᖅᐲᑦ ᐅᕝᕙᓗᓐᓃᑦ ᑕᖅᑲᐅᖓ
ᐅᐸᒍᑎᓐᖐᓐᓇᖃᑦᑕᖅᐲᑦ ᐊᓂᕐᓂᑭᖃᑦᑕᕐᓂᓐᓄᑦ? 
(ᐱᖓᓲᓕᖅᑐᑦ ᑕᖅᑮᑦ ᐃᓗᐊᓂ)

ᐊᑕᐅᓰᓐᓇᐅᒐᓗᐊᕐᒥᑦ “ᐊᖏᕈᕕᑦ” ᓘᑦᑖᕐᒧᑦ ᑕᑯᔭᐅᒋᐊᖃᖅᐳᑎᑦ.
ᐊᓂᕐᓂᑭᓐᓂᕆᕙᑦᑕᐃᑦ ᓄᖅᑲᖓᑎᓐᖏᓗᐊᖅᑕᐃᑦ.

® ᐊᑐᖅᑕᐅᔪᖅ ᓚᐃᓴᖃᖅᑎᑕᐅᓪᓗᓂ ᐸᓛᓴᒃ ᓯᒥᑦ ᑲᓚᐃᓐ (Blasox Smith Kline) ᑲᑐᔾᔨᖃᑎᒌᒃᑯᓐᓄᑦ.
ᓴᐳᔾᔭᐅᔪᑦ ᐱᔪᓐᓇᐅᑎᖃᖅᑐᑎᒃ.


